Fövqəladə hallarda iqtisadi və ticarət obyektlərinin                                   iş sabitliyinin yüksəldilməsi yolları və üsulları
   Fövqəladə hallar baş verdikdə işin sabitliyinin yüksəldilməsi yolları və ya istiqamətləri bunlardır:
   fövqəladə hallarda fəhlə və qulluqçuların mühafizəsinin təmin edilməsi;
   obyektin ən vacib elementlərinin möhkəmliyinin artırılması və texnoloji prosesin təkmilləşdirilməsi;
   maddi-texniki təchizatın dayanaqlığının artırılması;
   ekstremal şəraitdə obyekti idarəetmə sisteminin etibarlılığının yüksəldilməsi;
   müəssisədən istehsalat qəzaları baş verməsi.İkinci zədələyici amillər

törəməsi ehtimalını və onların zərərini azaltmaq üzrə tədbirlər işlənib hazırlanması;

   obyektdə istehsalın bərpa edilməsi üçün hazırlıq görülməsi.

   Bu tədbirlər əsasən əvvəlcədən işlənib yerinə yetirilir.Bilavasitə fövqəladə hallar yaranarkən görülməli olan əməliyyatlar isə qabaqcadan planlaşdırılır və onların dərhal icrası üçün hazırlıq görülür.

   Həmin tədbirlərin mahiyyətini qısaca nəzərdən keçirək:
1)fəhlə və qulluqçuların mühafizəsi hər hansı bir obyektdə işin dayanaqlığını yüksəltməyin ən vacib amilidir, çünki aydındır ki, işçi qüvvəsi olmadan hər bir istehsalat mümkün deyil.Bu məqsədlə görülən mühəndis-texniki tədbirlərin ən başlıcası bütün fəhlə və qulluqçuların mülki müdafiə mühafizə qurğuları ilə təmin edilməsidir.Bu iş həmin sahə üzrə əsas normativ sənəd olan inşaat normaları və qaydalarının II hissəsindən 11 bölməsinə (İN və Q-II-77) uyğun surətdə yerinə yetirilir.
2)obyektin ən vacib elementlərinin, bina və qurğularının möhkəmliyinin artırılması-buradakı avadanlığı, dəzgahları, texnoloji xətləri mühafizə üçün vacibdir.Məlum olduğu kimi tikilən sənaye binaları və qurğularının ümumi dayanaqlığı hissələrin ağırlığına və külək nəticəsində yaranacaq əlavə yüklərə hesablanır.Bu zaman tutaq ki, zərbə dalğasının, yaxud zəlzələnin törədə biləcəyi hər cür təsiri dəqiq nəzərə almaq heç də həmişə mümkün olmur.Bununla belə, sonradan konstruksiyalarında əsaslı dəyişiklik aparmaqla binaların möhkəmliyini artırmaq adətən lazımi nəticə vermir, həm də böyük xərclər tələb edir.Buna görə də bina və qurğuların dayanaqlığını artıran əlavə tədbirlər yalnız elə hallarda məqsədəuyğun sayılır ki, onların bütün istehsal prosesini təmin edən ayrı-ayrı vacib elementləri digər elementlərə nisbətən az davamlıdır.Onda belə hissələrin, həmçinin əlahiddə fəaliyyət göstərməklə dərhal işlədilə bilən məhsul buraxmaq qabiliyyətinə malik sahələrin dayanaqlığını artırmaq lazımdır.
   Təcrübə göstərir ki, obyektlərin istehsalat binalarındakı müxtəlif texnoloji avadanlığı, o cümlədən də xeyli zərif elektron cihazları, telemexanika və avtomatik vasitələrini fövqəladə hallar baş verərkən bütünlüklə və etibarlı mühafizə etmək çətindir.Buna görə də ilk növbədə xüsusən qiymətli avadanlığın, etalon əhəmiyyətli nəzarət-ölçü cihazlarının qorunmasına, yaxud heç olmasa, mümkün qədər az zədələnməsinə nail olmaq lazımdır.Belə avadanlıqların dayanaqlığını yüksəltməkdən ötrü görülən tədbirlər onları daha möhkəm binalarda, xüsusi kameralarda yerləşdirmək, üzərində metal örtük, çətir qapaq və qovşaqlarının, habelə təmir və bərpa üçün material, alət ehtiyatlarının yaradılması, cihazları döşəməyə etibarlı surətdə bərkidilmiş altlıqlar, stollar, üzərində yerləşdirmək, uculan tavan və divar hissələri onların üstünə tökülməsin deyə, qoruyucu tərtibatlardan vaxtında istifadə etməklə də dayanaqlığı müəyyən dərəcədə yüksəltmək mümkündür.
   Sülh və müharibə dövrlərində qəflətən törəyən təhlükə zamanı obyekti qəzasız dayandırmağa, avadanlıqlara enerji, qaz, texnoloji xammal verilməsini avtomatik surətdə kəsməyə imkan yaradan tədbirlər də sənaye obyektlərində texnoloji prosesin dayanaqlığını təmin edən mühəndis-texniki işlərdəndir.

3)maddi-texniki təchizat, təsərrüfat əlaqələrində dayanaqlığın əhəmiyyəti izah etməyə yəqin ki, indi heç bir ehtiyac yoxdur.

   Obyektdə təchizatın sabitliyi xammal, material, komplektləşdirici hissələr, avadanlıq və yanacaq yaratmaqla artırılır.Bunlar həm istehsalı davam etdirmək, həm də fövqəladə hallar pozularsa, onun bərpası üçün nəzərdə tutulur.Azalmayan ehtiyatlar halında tədarük görülən həmin materialların miqdarı nazirliklərin hər bir obyekt üçün təsdiq etdiyi normalar üzrə müəyyən olunur.
   Hazır məhsulların vaxtında və dərhal istehlakçıya göndərilməsi də çox vacibdir.Xüsusən, neftayırma, kimya müəssisələrində hazır məhsulun yığılıb qalması həm obyektin özü, həm də qonşu obyektlər və yaşayış sahələri üçün ciddi qorxu yaradır, ikinci zədələyici amillərin ən qorxulu mənbəyinə çevrilə bilər.
4)ekstremal şəraitdə obyektdə istehsal prosesini və mülki müdafiənin idarə etmək-rəhbər heyətin fəaliyyətində əsas və ən məsuliyyətli işdir. İdarəetmə prosesi-hər cür hallarda fəhlə və qulluqçulara, mülki müdafiə dəstələrinə daim rəhbərlik edilməsini nəzərdə tutur, əsas tələb isə onun fasiləsizliyidir.İdarəetməni rəhbər heyət rabitə və xəbərdarlıq vasitələrindən istifadə etməklə həyata keçirir.
   Sülh dövründə idarəetmə üçün inzibati-xidmət binalarında, dispetçer məntəqələrində və digər otaqlarda yerləşdirilmiş texniki rabitə vasitələri, nəzarət-ölçü cihazları, məsafədən idarəetmə aparatları və sair cihazlar işlədilir.Bu cihazlar fiziki davamlığa malik olmur.Buna görə də buradakı sığınacaqlarda idarəetmə məntəqəsi yaradılır, lazımi rabitə və xəbərdarlıq vasitələrilə təmin edilir.
5)müəssisələrdə istehsalat qəzalarını və ikinci zədələyici amillər ehtimalını azaltmaq üzrə tədbirlər adətən birgə hazırlayıb yerinə yetirilir.

   Yanacaq, güclü təsirli kimyəvi maddələr istehsal edilən və digər yüksək təhlükəli zavodlarda bu tədbirlər sülh dövrü üçün obyektin mülki müdafiə planında nəzərdə tutulur.Burada ehtimal olunan qəzaların, habelə yarana biləcək ikinci zədələyici amillərin xarakteri və miqyası göstərilir, adamların və maddi sərvətlərin xilas edilməsi üzrə tədbirlər, qəza nəticələrinin aradan qaldırılması yolları və üsulları, bu zaman ixtisaslaşdırılmış qrupların, xilasedici, yanğınsöndürən dəstələrin fəaliyyət qaydası müəyyən edilir.
   İstehsalat prosesində tez alışan, partlayış təhlükəli və güclü təsirli maddələrin işlədildiyi obyektlərdə bu maddələrin ən vacib minimal ehtiyatları müəyyən olunmalıdır.Bunlar müəssisələrdəki anbarlarda, tutumlarda saxlanmalı, artıq ehtiyatlar obyektdən kənarda olmalıdır. İstehsalatda tətbiq edilən təhlükəli maddələri neytral maddələrlə əvəz etməyə çalışmaq lazımdır (məsələn, detalların yuyulması üçün ağ neft, yaxud benzin əvəzinə-xronnikin su məhlulu işlədilməsi və s. kimi).
   Təhlükəni və ehtimal olunan zərəri azaltmaq məqsədi ilə tez alışan, mayelər kimyəvi maddələr  saxlanan tutumların ətrafında torpaqdan bənd düzəldilə bilər.Bəndin hündürlüyü elə hesablanmalıdır ki, tutum zədələnərkən axan bütün maye bəndin içərisində yerləşsin.

   Yaxınlığında təhlükəli obyektlər yerləşmiş bütün digər müəssisə, idarə və təşkilatlarda da orada qəza vaxtı yanğınların, zəhərli qaz və buxarların yayılmasına qarşı tədbirlər planlaşdırılması, belə hallarda davranış qaydalarının bütün heyətə öyrədilməsi olduqca vacibdir;

6)obyektə pozulmuş istehsalın bərpa olunması üçün hazırlıq görülməsi. Obyektin məhsul buraxmağa qısa müddətə hazırlanması imkanı onun işinin dayanaqlığının vacib göstəricisidir.Belə hazırlıq nə dərəcədə yüksəkdirsə, hər hansı bir səbəbdən zədələndikdən sonra müəssisədə istehsal prosesi bir o qədər tez bərpa olunar.Müharibə və sülh dövründəki fövqəladə hallarda obyektlər tamamilə, güclü surətdə, orta və zəif dərəcədə dağıntılara (zəhərlənmələrə) məruz qala bilər.Tamamilə və güclü dağılmış obyektlərdə, xüsusən müharibə dövründə istehsalın bərpa edilməsinə cəhdlər göstərilməsi adətən məqsədəuyğun sayılmır, çünki iqtisadi cəhətdən özünü doğrultmur.Orta və zəif dərəcədə zədələnən müəssisələrdə isə müharibə dövründə belə, məhsul buraxılışının bərpa olunması real sayılır, lakin o şərtlə ki, bu işlərə obyektin özü və onun şəxsi heyəti əvvəlcədən hazırlanmış olsun.
   Müəssisənin bərpa olunması üçün əsas şərtlərdən biri də əvvəlcədən işlənib hazırlanmış layihələrin, tikinti üzrə və texniki sənədlərin qorunub saxlanmasıdır.
   Beləliklə, sülh və müharibə dövrlərindəki ekstremal şəraitdə sənaye obyektlə-rində işin dayanaqlığının yüksəldilməsi üzrə tədbirlər-işçilərin etibarlı mühafizəsinə, xilasetmə işlərinin qısa müddətdə icrası, istehsalın bərpa olunmasına yönəldilməklə bərabər, həmçinin əmin-amanlıq dövründə də istehsalat qəzaları ehtimalının azaldılması və qəza nəticələrinin məhdudlaşdırıl-ması üçün böyük əhəmiyyətə malikdir 
